
ᐱᕙᓪᓕᐊᔪᑦ ᓴᖅᑭᑎᑕᐅᔪᑦ

ᓄᓇᕗᒻᒥ ᒥᑭᓐᓂᖅᐹᒥ ᑮᓇᐅᔭᓕᐊᕆᔭᐅᕙᒃᑐᖅ ᐅᓄᖅᓯᒋᐊᖅᐳᖅ $1.50-ᒥᑦ ᐃᑲᕐᕋᖅ ᐊᑕᐅᓯᖅ

ᐃᖃᓗᐃᑦ, ᓄᓇᕗᑦ (ᐋᒌᓯ 29, 2008) – ᓯᕗᓕᖅᑎ ᒥᓂᔅᑕᐅᓪᓗᓂᓗ ᒪᓕᒐᓕᕆᔨᒃᑯᓐᓄᑦ ᐹᓪ ᐅᑲᓕᖅ 

ᐅᓪᓗᒥ ᑐᓴᖅᑎᑦᑎᖅᑲᐅᕗᖅ ᓄᓇᕗᒻᒥ ᒥᑭᓐᓂᖅᐹᒥ ᑮᓇᐅᔭᓕᐊᕆᔭᐅᕙᒃᑐᖅ ᐅᓄᖅᓯᒋᐊᕐᓂᐊᓕᕐᓂᖓᓂᒃ 

$10.00-ᒧᑦ ᐃᑲᕐᕋᖅ ᐊᑕᐅᓯᖅ ᐃᖅᑲᓇᐃᔭᖅᑎᓕᒫᓄᑦ ᐊᕐᕌᒍᖏᑦ ᑭᒡᓕᖃᖅᑎᑕᐅᙱᓪᓗᑎᒃ. ᓯᑎᐱᕆ 5, 

2008-ᒥ ᐊᑐᓯᒋᐊᕐᓂᐊᖅᖢᓂ.

“ᑖᓐᓇ ᐅᓄᖅᓯᒋᐊᖅᑕᐅᔪᖅ ᑮᓇᐅᔾᔭᒃᓴᕐᓂᕆᔭᐅᕙᒃᑐᒧᑦ ᐃᑲᔫᑕᐅᓂᐊᖅᐳᖅ

ᑮᓇᐅᔭᓕᐅᙱᓐᓂᖅᐹᖁᑎᒋᔭᑦᑎᓐᓄᑦ ᐊᒻᒪ ᓄᓇᕗᒻᒥ ᐱᓕᕆᔨᒋᕙᒃᑕᑦᑎᓐᓄᑦ ᐃᑲᔫᑎᒋᔭᐅᑦᑎᐊᕐᓗᓂ

ᐊᖏᒡᓕᕙᓪᓕᐊᔪᒧᑦ ᑮᓇᐅᔭᒃᓴᕐᓂᕆᕙᒃᑕᑦᑎᓐᓄᑦ, “ᓯᕗᓕᖅᑎ ᐹᓪ ᐅᑲᓕᖅ ᐅᖃᖅᑐᖅ.

ᑖᓐᓇ ᐅᓄᖅᓯᒋᐊᖅᑕᐅᔪᖅ ᖃᐅᔨᓴᖅᑕᐅᓯᒪᓪᓗᓂ ᐋᖅᑭᒋᐊᖅᑕᐅᓯᒪᕗᖅ ᐃᑲᔫᑕᐅᓂᐊᖅᖢᓂ 

ᐱᕈᖅᐸᓪᓕᐊᔪᒧᑦ ᓄᓇᕗᒻᒥ ᐃᓛᒃᑰᖅᑐᓄᑦ ᐱᓕᕆᔨᓄᑦ. ᖄᒃᑲᓐᓂᐊᒍᑦ ᑮᓇᐅᔭᓕᐅᕈᑕᐅᒃᑲᓐᓂᕐᓂᐊᖅᑐᖅ

ᑮᓇᐅᔾᔭᒃᓴᙱᓐᓂᖅᐹᖑᕙᒃᑐᓄᑦ ᐊᑐᖅᑕᐅᓂᐊᖅᐳᖅ ᓄᓇᕗᑦ ᐃᓗᐊᓃᑦᑐᓄᑦ ᓄᓇᓕᖕᓄᑦ 

ᐃᑲᔫᑕᐅᒃᑲᓐᓂᕐᓗᓂ ᓄᓇᓖᑦ ᑮᓇᐅᔾᔭᒃᓴᕐᓂᕆᕙᒃᑕᖏᓐᓄᑦ.

ᒥᑭᓐᓂᖅᐹᒥ ᑮᓇᐅᔭᓕᐊᕆᔭᐅᕙᒃᑐᖅ $8.50-ᖑᐃᓐᓇᕐᒪᑦ ᑕᐃᒪᙵᓂ 2003-ᒥ. ᑖᓐᓇ ᐅᓄᖅᓯᒋᐊᖅᑕᐅᔪᖅ 

ᓄᓇᕗᒻᒥ ᒥᑭᓐᓂᖅᐹᒥ ᑮᓇᐅᔭᓕᐊᕆᔭᐅᕙᒃᑐᒥ ᐊᖏᓂᖅᐹᖑᓕᖅᑎᑦᑎᓂᐊᖅᐳᖅ ᑲᓇᑕᒥ. ᓄᓇᕗᒻᒥ 

ᐃᓅᓇᓱᒋᐊᒃᓴᖅ ᐊᑭᑐᓂᖅᐹᖑᒋᓪᓗᓂ ᑲᓇᑕᓕᒫᒥ.

ᒪᓕᒐᓕᕆᔨᒃᑯᑦ ᐃᖅᑲᓇᐃᔭᕐᕕᒋᔭᐅᔪᓂᒃ ᑐᓴᖅᑎᑦᑎᓯᒫᓂᓕᖅᑐᑦ ᐊᓯᔾᔨᕆᐊᖅᑕᐅᓂᐊᖅᑐᒥᒃ.

ᑐᑭᓯᒋᐊᒃᑲᓐᓂᕈᒪᒍᕕᑦ ᐅᓇ ᖃᐅᔨᒋᐊᕐᕕᒋᔪᓐᓇᖅᐸᐃᑦ:

ᑕᐃᕕᑦ ᔪᐊᓇᓯ

ᑐᓴᐅᒪᑎᑦᑎᔨ

ᓄᓇᕗᑦ ᒐᕙᒪᖓ

867 222-0053

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ,
www.gov.nu.ca.

